ՀԻՄՆԱՎՈՐՈՒՄ

«ԳՈՒՅՔ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ
 ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը

Նախագծի անհրաժեշտությունը պայմանավորված է ՀՀ կառավարության 2023 թվականի սեպտեմբերի 14-ի N 1538-Ա որոշման 2-րդ կետով սահմանված հանձնարարականով: 
Վերոնշյալ որոշման համաձայն Հայաստանի Հանրապետության 2023 թվականի պետական բյուջեով հաստատված՝ 1206 ծրագրի («Սոցիալական պաշտպանության համակարգի բարեփոխումներ») 32002 միջոցառմամբ («Համաշխարհային բանկի աջակցությամբ իրականացվող Սոցիալական պաշտպանության վարչարարության երկրորդ ծրագրի շրջանակներում սարքավորումների, ծրագրային ապահովման և աշխատանքային միջավայրի արդիականացում») հատկացված միջոցների հաշվին ՀՀ ԱՍՀ նախարարությունը Միասնական սոցիալական ծառայության կարիքների համար ձեռք է բերել 5 հատ Ռենո Կոլեոս (Renault Koleos) մակնիշի ավտոմեքենա (ՀՀ կառավարության 17.11.2023թ. N 1995-Ա որոշման համաձայն նույն ծրագրի շրջանակներում ձեռք բերված 8 Renault Megan ավտոմեքենաները արդեն հանձնվել են Միասնական սոցիալական ծառայությանը, և իր անվամբ դրանց հաշվառման աշխատանքերը արդեն ավարտվել են): ՀՀ օրենսդրությամբ սահմանված կարգով վերոնշյալ 5 ավտոմեքենաները նույնպես անհրաժեշտ է ամրացնել Միասնական սոցիալական ծառայությանն՝ իրենց նպատակային նշանակությամբ դրանց շահագործումն ապահովելու նպատակով:

2․ Առաջարկվող կարգավորումների բնույթը:

Նախարարության միասնական սոցիալական ծառայության մասնագետների կողմից կատարվել են տարածքային կենտրոնների աշխատակիցների գործառութային այցելությունների և դրանց վճարման գործերի ուսումնասիրություններ, որոնք ցույց են տալիս, որ մատուցվող ծառայությունների լիարժեք և արդյունավետ իրականացումը հնարավոր է միայն մարմնին ամրացված և իր կողմից տնօրինվող տրանսպորտային միջոցների օգտագործմամբ, հատկապես հաշվի առնելով սպասարկման բնակավայրերի հեռավորությունը, շատ դեպքերում՝ ճանապարհների դժվար անցանելիությունը կամ անանցանելիությունը, խնդրին հրատապ արձագանքելու անհրաժեշտությունը, ինչպես նաև ֆինանսական միջոցների ծախսերը: 
[bookmark: _GoBack]Սույն նախագծի նախագծի 1-ին կետում նշված ունիվերսալ տիպի ավտոմեքենաների օգտագործմամբ Միասնական սոցիալական ծառայության տարածքային կենտրոնների կողմից իրականացվելու են ՀՀ օրենսդրությամբ սահմանված բազմաթիվ կանոնադրական գործառույթներ, բայց hատկապես՝ բարձրագոտի, դժվար անցանելի կամ որոշ ժամանակահատվածներում նաև՝ անանցանելի ճանապարհներ ունեցող բնակավայրեր կանոնադրական գործառույթներից բխող այցելությունները:
Վերոնշյալ ուսումնասիրությունների արդյունքում կատարված վերլուծությունները փաստում են՝ սույն նախագծի հավելվածում ներառված ավտոմեքենաների օգտագործմամբ բնակիչներին սոցիալական աջակցության, զբաղվածության, կենսաթոշակային ապահովության, բժշկասոցիալական փորձաքննության և անձի ֆունկցիոնալության գնահատման բնագավառներում մատուցվող ծառայությունների որակը էապես բարձրանալու է: 

4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
  
Նախագիծը մշակվել է ՀՀ աշխատանքի և սոցիալական հարցերի նախարարության կողմից:

5. Նախագծի ընդունման կապակցությամբ իրավական ակտերում փոփոխություններ կատարելու անհրաժեշտության վերաբերյալ

Նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:

6. Նախագծի ընդունման կապակցությամբ պետական բյուջեում ծախսերի եվ եկամուտների ավելացման կամ նվազեցման վերաբերյալ

Նախագծի ընդունմամբ Հայաստանի Հանրապետության պետական բյուջեում ծախսերի ավելացում է նախատեսվում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:

Որոշման նախագիծը կապված չէ ռազմավարական կամ ոլորտային այլ փաստաթղթերի հետ:        



